
8.As crises baixomedievais (Crises demográficas, problemas sociais: o caso galego, a 

revolta dos irmandiños) 

 

O século XIV e XV son anos caracterizados por un retroceso demográfico e unha forte 

crise económica, social e política. A crise demográfica estivo causada por varias razóns. 

A primeira é a sucesión dunha serie de malas colleitas, debido a abundancia de chuvias e 

períodos fríos que impiden a maduracións dos froitos. Esta serie de anos de pobres 

resultados agrícolas xeraron fame e con ela unha debilitación do sistema inmunitario que 

facilitou a expasión da Peste negra. Chegada a mediados do s. XIV, esta epidemia deixou 

despoboados moitos pobos e aldeas co conseguinte abandono de moitos campos por falta 

de man de obra. Esta situación derivará nunha potente crise social que puxo a proba o 

sistema estamental. Xa que a necesidade da nobreza de reter aos campesinos nos seus 

señoríos e o descenso das rendas obtidas debido a crise global fixeron máis duras as 

relación feudais. 

A mediados do século XIV a sobremortalidade tamén tiña as súas raíces nos frecuentes 

conflitos bélicos entre os diferentes reinos e as intrigas pacegas dentro dos propios reinos 

que se traducen en inestabilidade política e cambios de dinastías, así como no intento 

destas de ir dominando á nobreza e ao alto clero. Pódese dicir que como consecuencia 

desta conflitividade vai ir agromando un novo mundo onde a creación de estruturas 

estatais será a nota dominante. 

Estamos ante un período de guerras civis en todos os reinos peninsulares entre os que 

cabría destacar a Guerra civil (1366-1369) entre Pedro I e Enrique II en Castela que 

dá lugar á entronización da casa dos Trastámara e significa un enfrontamento entre o rei 

e a nobreza que aposta por Enrique II, moito máis magnánimo con este estamento. E 

tamén sen dúbida a Guerra de sucesión de Castela (1475-1479) que enfronta a Isabel, 

irma de Enrique IV, contra a súa filla Juana alcumada a Beltranexa acusada de bastarda. 

Destacan no periodo baixo medieval tamén as revoltas sociais dun feudalismo en crise 

entre as que cabe sinalar a revolta dos irmandiños en Galicia coa creación da Santa 

Irmandade en 1467 contra os abusos dos señores que buscan resarcirse da crise económica 

e demográfica a costa dos campesinos. Aplastado en 1469 destruiron case a totalidade das 

fortalezas galegas poñendo a nobreza en xaque. Un conflito semellante ten lugar en 

Cataluña cos campesinos remensas que logran a súa redención previo pago de 

indemnización aos señores. 

 


